ՀԻՄՆԱՎՈՐՈՒՄ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԳՈՒՅՔ ՆՎԻՐԱԲԵՐԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը.
Իրավական ակտի ընդունումը պայմանավորված է «Գույքի նվիրատվությունն ընդունելու, գույք նվիրաբերելու և գույք ամրացնելու մասին» ՀՀ կառավարության որոշման նախագծի N 2  հավելվածում նշված բժշկական կազմակերպություններին շտապ օգնության մեքենաներով ապահովելու անհրաժեշտությամբ: 

2. Ընթացիկ իրավիճակը և խնդիրները.
2018 թվականի մարտի 22-ին Առողջապահության նախարարության և Չինաստանի Ժողովրդական Հանրապետության առևտրի նախարարության միջև ստորագրված համաձայնագրի շրջանակներում Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանն անհատույց տրամադրվել են շտապ օգնության գծային մեքենաներ, շտապ օգնության ռեանիմոբիլներ և դրանց օժանդակ սարքավորումները (այսուհետ` շտապ օգնության մեքենաներ):
Հայաստանի Հանրապետության կառավարության 2018 թվականի օգոստոսի 30-ի № 970-Ա որոշմամբ (այսուհետ` Որոշում) նշված մեքենաները բաշխվել են բժշկական օգնություն և սպասարկում իրականացնող կազմակերպությունների միջև: Մասնավորապես Որոշման N 3 հավելվածի համաձայն «Գորիսի բժշկական կենտրոն» փակ բաժնետիրական ընկերությանը հանձնվել է թվով 12 շտապ օգնության գծային մեքենա և 4 շտապ օգնության ռեանիմոբիլ, իսկ «Կապանի բժշկական կենտրոն» փակ բաժնետիրական ընկերությանը հանձնվել է թվով 8 շտապ օգնության գծային մեքենա և 1 շտապ օգնության ռեանիմոբիլ:
«Գորիսի բժշկական կենտրոն» փակ բաժնետիրական ընկերությունը N 334 առ 08.11.2018թ. գրությամբ և «Կապանի բժշկական կենտրոն» փակ բաժնետիրական ընկերությունը թիվ 05/412 առ 08.11.2018թ. գրությամբ դիմել են Առողջապահության նախարարություն` տեղեկացնելով, որ  Որոշման ընդունումից հետո առ այսօր իրենց կողմից բժշկական օգնություն և սպասարկում իրականացնելու ընթացքում պարզ  է դարձել, որ բժշկական կենտրոնների բնականոն գործունեությունն ապահովելու համար անհրաժեշտ չեն այդ քանակությամբ շտապ օգնության մեքենաներ: 
Միաժամանակ հաշվի առնելով մի շարք բժշկական կազմակերպություններում շտապ օգնության մեքենաների առկայության անհրաժեշտությունը, որոնք համապատասխան բժշկական կազմակերպություններին տրամադրելու դեպքում զգալիորեն կբարելավվի նրանց կողմից բնակչությանը մատուցվող բժշկական օգնության և սպասարկման որակը, անհրաժեշտություն է առաջացել շտապ օգնության մեքենաներով ապահովել Նախագծի N 2 հավելվածում նշված բժշկական կազմակերպություններին:

3. Կարգավորման նպատակը և բնույթը.
[bookmark: _GoBack]Նախագծի ընդունմամբ բժշկական կազմակերպություններին նվիրաբերության պայմանագրի հիման վրա տրամադրվելու են թվով 9 շտապ օգնության գծային մեքենաներ և 3  շտապ օգնության ռեանիմոբիլներ:

4. Նախագծի մշակման գործընթացում ներգրավված ինստիտուտները.
Նախագիծը մշակվել է Առողջապահության նախարարության իրավաբանական վարչության կողմից:

5. Ակնկալվող արդյունքը.
Իրավական ակտի ընդունմամբ ակնկալվում է Նախագծի N 2  հավելվածում նշված բժշկական կազմակերպություններին ապահովել իրենց գործունեության համար անհրաժեշտ շտապ օգնության մեքենաներով:





ՏԵՂԵԿԱՆՔ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԳՈՒՅՔ ՆՎԻՐԱԲԵՐԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

«Գույքի նվիրատվությունն ընդունելու, գույք նվիրաբերելու և գույք ամրացնելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:




ՏԵՂԵԿԱՆՔ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԳՈՒՅՔ ՆՎԻՐԱԲԵՐԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ
 ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Գույքի նվիրատվությունն ընդունելու, գույք նվիրաբերելու և գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 
